
Medlemane av  

INNKALLING TIL MØTE I GISKE KONTROLLUTVAL 

Tysdag 09.02.2021 kl. 12.00, møterom 3. etasje, Giske rådhus 

Møtet startar med ei orientering frå einingsleiar Gretha Giske om Statsforvaltaren sitt tilsyn 
med barnevernet i Giske kommune i september 2020. Sjølve rapporten frå Statsforvaltaren og 
sak til Livsløpsutvalet ligger ved innkallinga. 

SAKLISTE: 

Sak 01/21 Godkjenning av møteboka frå 17. november 2020 
Sak 02/21 Orientering etter interimrevisjon ved oppdragsansvarleg revisor Kathrin 

Haram. 
Sak 03/21 Prosjektplan for forvaltningsrevisjon 
Sak 04/21 Kommunal internkontroll 
Sak 05/21 Årsmelding 2020 Giske kontrollutval 

Eventuelt 

Dag Oksnes 
leiar 
(sign.) 

Giske kontrollutval 
Saksgang: kontrollutvalet Møtedato: 9. februar 2021 
Saks nr.: 01/21 Sakshandsamar: Bjørn Tømmerdal 

GODKJENNING AV MØTEBOKA FRÅ 17. NOVEMBER 2020 

MØTEBOK 

Møtedato: 17.11.2020 kl.13.00 
Møtestad: Giske rådhus, 
møterom 3. etasje 

Møtet var leia av Dag Oksnes. 

Elles til stades: Asbjørn Furnes, Herman Rørvik Blindheim, Sissel Anita Roald og Inger 

Johanne Sund  

= 5 voterande 

Frå kontrollutvalsekretariatet møtte dagleg leiar Bjørn Tømmerdal. Frå kommunerevisjonen 
møtte oppdragsansvarleg revisor Kathrin Haram (til og med sak 20/20) og forvaltningsrevisor 
Kurt Løvoll. 

Ordførar Harry Valderhaug deltok på deler av møtet. Frå administrasjonen møtte 
kommunedirektør Marianne Stokkereit.  

Det var ingen merknader til innkallinga og sakslista blei godkjent. 

SAK 18/20 GODKJENNING AV MØTEBOK FRÅ MØTE 1. SEPTEMBER 2020 

Sakspapir frå kontrolluvalsekretariatet datert 10. november 2020 

Kontrollutvalet sitt samrøystes vedtak: 

Møteboka frå 1. september 2020 vart godkjent. 

SAK 19/20 MELDINGAR TIL GISKE KONTROLLUTVAL 

Sakspapir frå kontrolluvalsekretariatet datert 10. november 2020 

Kontrollutvalet sitt samrøystes vedtak: 

Meldingane blei tatt til vitande. Kontrollutvalet ønskjer å bli halden oppdatert om 
attestasjonoppdrag frå kommunerevisjonen. 

SAK 20/20 PRESENTASJON AV REVISJONSPLAN 2020 

Sakspapir frå kontrolluvalsekretariatet datert 10. november 2020 

Kontrollutvalet sitt samrøystes vedtak: 

Giske kontrollutval tek framlagte revisjonsplan 2020 til vitande 

SAK 21/20 OPPFØLGING AV KOMMUNESTYRET SITT VEDTAK OM PLAN 
FOR FORVALTNINGSREVISJON 

Sakspapir frå kontrolluvalsekretariatet datert 10. november 2020 

Kontrollutvalet sitt samrøystes vedtak: 

Giske kontrollutval bestillar ein prosjektplan innanfor temaet «ressursbruk i 
grunnskuleopplæringa» som grunnlag for ein forvaltningsrevisjon rapport. Prosjektplanen skal 
leverast på neste møte i Giske kontrollutval (planlagt til tysdag 9. februar 2021) og være 
grunnlaget for bestilling av endeleg rapport. 

SAK 22/20 PLAN FOR EIGARSKAPSKONTROLL FOR GISKE KOMMUNE 

Sakspapir frå kontrolluvalsekretariatet datert 10. november 2020 

Framlegg frå kontrollutvalsekretariatet: 

Kontrollutvalet sluttar seg til det framlagte forslag til plan for eigarskapskontroll for 
perioden 2020 – 2023.  

Saka sendast kommunestyret med slik innstilling til vedtak: 

1. Kommunestyret vedtar plan for eigarskapskontroll 2020-2023.

2. Kontrollutvalet får fullmakt til å gjere endringar i planen. Ei slik eventuell justering av
planen bør bygge på eventuelle endringar i risikobiletet og dei signal som kjem fram i
eigarskapsmeldinga.

3. Kontrollutvalet bør prioritere å være med på eigarskapskontrollar som blir initiert av
andre kontrollutval i selskap som ein eig saman.

Leiar Dag Oksnes fremma på vegne av utvalet eit nytt punkt 4. 

Kommunestyret ønskjer ei årleg sak om oppdatering av kommuna si eigarskapsmelding. 

Kontrollutvalet sitt samrøystes vedtak: 

Saka sendast kommunestyret med slik innstilling til vedtak: 

1. Kommunestyret vedtar plan for eigarskapskontroll 2020-2023.

2. Kontrollutvalet får fullmakt til å gjere endringar i planen. Ei slik eventuell justering av
planen bør bygge på eventuelle endringar i risikobiletet og dei signal som kjem fram i
eigarskapsmeldinga.

3. Kontrollutvalet bør prioritere å være med på eigarskapskontrollar som blir initiert av
andre kontrollutval i selskap som ein eig saman.

4. Kommunestyret ønskjer ei årleg oppdatering av kommuna si eigarskapsmelding.

SAK 23/20 MØTEPLAN FOR GISKE KONTROLLUTVAL 2021 

Sakspapir frå kontrolluvalsekretariatet datert 10. november 2020 

Kontrollutvalet sitt samrøystes vedtak: 

Kontrollutvalet i Giske kommune vedtar følgande møter for kalenderåret 2021:  

tysdag 9. februar, tysdag 6. april, tysdag 25. mai, tysdag 31. august, tysdag 9. november 

Møtet var slutt kl. 14.30 

Dag Oksnes  Asbjørn Furnes   Herman R. Blindheim  Sissel Anita Roald  Inger Johanne Sund 
leiar nestleiar medlem medlem medlem 
(sign.) (sign.) (sign.) (sign,) (sign.) 

Giske kontrollutval 
Saksgang: kontrollutvalet Møtedato: 9. februar 2021 
Saks nr.: 02/21 Sakshandsamar: Bjørn Tømmerdal 

ORIENTERING ETTER INTERIMREVISJON VED 
OPPDRAGSANSVARLEG REVISOR KATHRIN HARAM 

Vedlegg: presentasjon frå oppdragsansvarleg revisor. 

Bakgrunn: 

Interimsrevisjon er den revisjonen som blir gjennomført i løpet av året for å kontrollere at dei 
interne kontrollane fungerer som forutsett gjennom året. I interimsrevisjonen går revisor 
gjennom og testar rutinar, transaksjonar og rapportering innan utvalde område. Revisor har eit 
sjølvstendig fagleg ansvar for å revidere årsrekneskapen til kommunen i samsvar med lov, 
føresegner og god kommunal revisjonsskikk.  

Rekneskapsrevisjon omfattar kommunen sin årsrekneskap, og dessutan årsrekneskapen i 
eventuelle kommunale føretak. Årsrekneskapane skal reviderast før dei blir lagde fram for 
handsaming i kommunestyret. I tillegg til revisjon av årsrekneskapen til kommunen vil også 
oppgåvene til revisor omfatte ei rekkje attestasjonar, til dømes meirverdiavgiftskompensasj 
onsoppgåvene til kommunen.  

I møte 9. februar 2021 vil oppdragsansvarleg revisor Kathrin Haram gje kontrollutvalet ein 
gjennomgang av interimsrevisjonen 2020. Hennar presentasjon ligg ved saka.  

Kontrollutvalet bør også undersøke med revisor om funna i interimrevisjonen fører til 
eventuelle endringar for planen av revisjonen av årsrekneskapen 2020. 

Tilråding til vedtak:  

Giske kontrollutval tek oppsummeringa frå Møre og Romsdal Revisjon SA til vitande. 

6 av 31 02/02/2021



MRR
Møre og Romsdal Revisjon SA

Rapport etter interim 

2020
GISKE KOMMUNE

ORIENTERING I KONTROLLUTVALGET

MRR
Møre og Romsdal Revisjon SA

Innledning

Planleggingen av revisjon handler i hovedsak om å forstå og kartlegge risiko 

for at det kan oppstå vesentlige feil i årsregnskapet.

Forståelsen bygger blant annet på erfaring fra tidligere års revisjon (herunder 

oppfølgingspunkter fra årsoppgjørsrevisjonen 2019), og årlige 

risikovurderingshandlinger som følger av revisjonsstandardene,

Ved interimsrevisjon legges stor vekt på å oppdatere endringer og kartlegge 

transaksjoner i sentrale revisjonsprosesser, samt testing av internkontroll som er 

relevante for disse prosessene.

Denne rapporten tar opp unummererte forhold og/ eller 

forbedringspotensiale som er observert i interimsrevisjonen, samt andre 

opplysninger vi tenker kan være til nytte for administrasjonen og 

kontrollutvalg.

MRR
Møre og Romsdal Revisjon SA

Virksomhetsstyring

 Giske kommune har gjennomgående et godt IT-kontrollmiljø med
høy kompetanse og fokus på sikkerhet.

 Kartlegging og testing har gitt enkelte avvik. Vi har fått avklart disse

med kommunen.

 Vi har særlig fokus på rutiner knyttet til at mennesker slutter og at

deres tilganger da avsluttes på riktig tidspunkt.

MRR
Møre og Romsdal Revisjon SA

Virksomhetsstyring -

årsavslutningsprosessen

 Nye krav til revisjon av budsjettavvik. Presentasjon med

administrasjonen i desember og sekretariatet i januar.

 Bruk av sjekklister for årsregnskap, årsberetning og noter.

 PBC liste.

 Årsmelding – pliktige forhold skilles ut som årsmelding i årsrapporten.

10 av 31 02/02/2021



MRR
Møre og Romsdal Revisjon SA

Salgsområdet

 Ingen endring i kommunenes rutiner eller nøkkelpersonell på

salgsområdet.

 Vi har gått gjennom rutinene i forbindelse med gjennomgang av

utestående kundefordringer i forhold til tapsavsetning.

 Analyse salgsinntekter mot budsjett og fjorår.

MRR
Møre og Romsdal Revisjon SA

Innkjøp/ kostnadsområdet

 Ingen vesentlige endringer i kommunens rutiner eller nøkkelpersonell på

området.

 Kontrollert om rutiner vedrørende attestasjon og anvisning av fakturaer

er fulgt. Ikke avdekket noen avvik.

 Leverandørreskontro per 21.01.21 er gjennomgått.

 Momskompensasjon

 Obs på kostnader som skal viderefaktureres til andre kommuner

 Vi mottar god dokumentasjon og eventuelle usikkerhetsmomenter tas opp

med revisjonen (av administrasjon) i forkant av gjennomgang. Konstruktiv

og åpen dialog.

MRR
Møre og Romsdal Revisjon SA

Driftsmidler/ investeringer

 Skille mellom drift og investering – ingen vesentlige avvik funnet. 

 Gjennomgang med administrasjonen vedrørende vurdering drift/ 

investering. 

 Kontrollert om rutiner vedrørende attestasjon og anvisning av 
fakturaer er fulgt. Ikke avdekket noen avvik.

MRR
Møre og Romsdal Revisjon SA

Lønnsområdet

 Vi har kartlagt kommunens rutiner og beskrivelse på lønnsområdet. 

 Analyse lønnskostnader mot budsjett og fjorår.

 Kontroll av selskapets månedlige lønnsavstemminger.

MRR
Møre og Romsdal Revisjon SA

Overføringsområde

 Ressurskrevende tjenester anses å være en stor og krevende

attestasjon. Revisjonen anbefaler at alle som bidrar med grunndata

er kjent med kriteriene i attestasjonen, og at de logiske

sammenhengene blir godt vurdert.

 Fordeling av timer mellom tjenestemottaker eks deling av nattevakt

 Pris pr time

 Totalbeløp per avdeling opp mot bokført kostnad i regnskapet.

 Analyse overføringsutgifter

 Kontroll utskrevet eiendomsskatt 1. og 2. termin mot budsjetterte

inntekter.

 Kontroll av bokført spillemidler mottatt fra fylkeskommunen.

 Sjekkliste spillemidler er sendt til kommunen høsten 2020.

MRR
Møre og Romsdal Revisjon SA

Overføringsområde – attestasjon 

hittil i år 2020

 Rehabilitering av Trase anlegg – Godøy idrettslag

 Tippemidler Parkour Alnes

 Tilskudd til barnevernfaglig utdanning

 Kompensasjon for utgifter til renter til istandsetting av kirker og 

kirkeinventar

 Registrering av personer med psykisk utviklingshemming PU 2020

 Styrking og utvikling av helsestasjons- og skolehelsetjenesten

 Momskompensasjon

MRR
Møre og Romsdal Revisjon SA

Finansområdet

 Gjennomgang av rapport 1. og 2. tertial 2020 og kontrollert at disse 

er behandlet av kommunestyret.

 Nytt gjelds- og finansreglement vedtatt i kommunestyret i 2020.

 Attestasjon Reglement finans 

 Attestasjon Rutiner finans

MRR
Møre og Romsdal Revisjon SA

“
”

Vi vil bidra til at innbyggerne i 

vårt distrikt får enda bedre 

kommuner å bo i

- Møre og Romsdal Revisjon SA

12

Giske kontrollutval 
Saksgang: kontrollutvalet Møtedato: 9. februar 2021 
Saks nr.: 03/21 Sakshandsamar: Bjørn Tømmerdal 

PROSJEKTPLAN FOR FORVALTNINGSREVISJON 

Vedlegg: Notat frå Kurt Løvoll, Møre og Romsdal kommunerevisjon SA 

Bakgrunn: 

Frå møteboka til Giske kontrollutval 17. november 2020: 

Kontrollutvalet sitt samrøystes vedtak: 

Kontrollutvalet sitt samrøystes vedtak: Giske kontrollutval bestillar ein prosjektplan innanfor 
temaet «ressursbruk i grunnskuleopplæringa» som grunnlag for ein forvaltningsrevisjon 
rapport. Prosjektplanen skal leverast på neste møte i Giske kontrollutval (planlagt til tysdag 
9. februar 2021) og være grunnlaget for bestilling av endeleg rapport.

Kurt Løvoll gjer i notatet greie for det omstillingsarbeidet som er starta i Giske skulane. Han 
meiner at det kanskje er fornuftig å vente med forvaltningsrevisjon av skulesektoren til dette 
omstillingsarbeidet er avslutta og ein ser litt kva resultat dette gir. Han ber kontrollutvalet 
vurdere andre tema for forvaltningsrevisjon slik kommunestyret har gitt kontrollutvalet 
mynde til. 

Kontrollutvalsekretariatet vurderer det slik at det er viktig at kontrollutvalet sjølve får gjere 
denne vurderinga og diskutere med Kurt Løvoll kva som er riktig og fornuftig ressursbruk. 

I denne type sakar er kontrollutvalsekretariatet bestillar på vegne av kontrollutvalet og 
kommunerevisjonen utførar av arbeidet. Sekretariatet vil sjølvsagt hjelpe kontrollutvalet med 
denne diskusjonen på møtet 9. februar. 

Saka leggast fram utan tilråding til vedtak men det er viktig at kontrollutvalet tek ein grundig 
diskusjon på innspelet frå kommunerevisjonen og slik sett ikkje unødvendig utsette oppdraget 
frå kommunestyret. 

Til Giske kontrollutval 

Jf. vedtak om prosjektplan for forvaltningsrevisjon 

Vi viser til vedtak i Giske kontrollutval 17.11.20, sak 21/20 der kontrollutvalet bestilte ein 
prosjektplan innanfor temaet ressursbruk i grunnskuleopplæring.   

Det er starta eit omfattande omstillingsarbeid innanfor skulesektoren i Giske kommune. Det er 
vedteke at ungdomstrinnet skal samlast på ein skule.  

I økonomiplandokumentet går og mellom anna fram at det er gjennomført betydelege sparetiltak i 
2020, og at talet på årstimar til undervisningspersonale er redusert med 5,9%, eller nesten 4.600 
timar.  

I det same dokumentet går det vidare fram at: 

Kommunestyret har sett i verk eit arbeid for å redusere omfanget av spesialundervisninga og 
inkludere fleire elevar i den ordinære tilpassa opplæringa. Dette arbeidet gir no resultat. I fjor 
fekk ca. 12% av elevane spesialundervisning, og 25,2 % av samla undervisningstimane blei 
brukt til dette. I 2020-21 får 9,7% av elevane spesialundervisning. 24,7% av 
undervisningstimane blir brukt til spesialundervisning eller særskild norsk. Dette er ein 
reduksjon på nesten 2000 årstimar. 

Etter avtale med KU-sekretariatet sender vi derfor over dette notatet slik at Giske kontrollutval kan 
vurdere av om det er fornuftig å gå vidare med dette forvaltningsrevisjonsprosjektet no, eller om det 
kan vere meir fornuftig å gå vidare med eit anna forvaltningsrevisjonsprosjekt og eventuelt vente litt 
med dette prosjektet til ny skulestruktur er på plass, slik at ein kan få sett resultata av det arbeidet 
som er sett i gang.  

I sak om Plan for forvaltningsrevisjon vart det gjort følgande vedtak: 

1. Giske kommunestyre godkjenner kontrollutvalet sitt forslag til plan for
forvaltningsrevisjon 2020-2023 med følgande prioriterte fokusområde:

1. Ressursbruk i grunnskuleopplæringa

2. Rutinar for offentleg innkjøp

3. System for planmessig vedlikehald av kommunale eigedommar

2. Giske kommunestyre gir kontrollutvalet mynde til å foreta endringar av planen i perioden
om det er naudsynt.

Venleg helsing 
Møre og Romsdal Revisjon SA 

Kurt Løvoll 

Nestleiar/Oppdragsansvarleg forvaltningsrevisor 

Giske kontrollutval 
Saksgang: kontrollutvalet Møtedato: 9. februar 2021 
Saks nr.: 04/21 Sakshandsamar: Kjetil Kvammen/Bjørn 

Tømmerdal 

KOMMUNAL INTERNKONTROLL 

Vedlegg: Utskrift av kommunelova §§ 25-1 og 25-2 

Bakgrunn: 

1. Kva er internkontroll?

Internkontroll er ein del av kommunen sin eigenkontroll. Den eigenkontrollen som 
kontrollutvalet og revisjonen utfører vert styrd av kommunen sine folkevalde, medan 
internkontrollen vert leia av kommunedirektøren. 

Målsetjinga for internkontrollen er at administrativ drift skal gå føre seg i samsvar med lova 
og anna regelverk. Gjennom internkontrollen vert det vidare lagt til rette for at 
administrasjonen skal vere gjenstand for ein trygg kontroll. 

Internkontrollen gjeld altså kommunen sin administrasjon, dvs. alle aktivitetar som ikkje 
inngår som ein del av dei folkevalde sine oppgåver og roller. 

Ein god internkontroll vil automatisk redusere trongen for tilsyn frå staten. Slike eksterne 
tilsynsfunksjonar kan då i større grad verte utførde som kontroll av kommunen sin 
internkontroll (systemrevisjon) i staden for tilsyn basert på enkelthendingar. Et godt system 
for internkontroll styrker difor det kommunale sjølvstyre. 

Kommunedirektøren delegerer i stor grad mynde til dei tenesteutøvande sektorane i 
kommunen. Dette føreset at det er etablert rutinar og system  som sikrar forsvarleg styring og 
kontroll. Dersom dette manglar, vil kommunedirektøren ikkje ha tilstrekkeleg kontroll med 
tenestene i sektorane slik at f.eks. lovbrot lettare kan bli oversett, problemområde blir ikkje 
avdekka, ein set ikkje i verk tiltak for forbetringar og borgarane får kanskje ikkje den 
kvaliteten på tenestene som dei har krav på. 

2. Ny kommunal lovgjeving om internkontroll frå 1. januar 2021

Det er kapittel 25 i den nye kommunelova som samla regulerer kravet om internkontroll og 
kommunen sine plikter på dette området. Eit av føremåla med ny lovgiving var å samle 
reglane for slik kontroll og gjere dei tydelegare, lettare tilgjengeleg og enklare å praktisere. 

De nye reglane innfører minimumskrav til internkontroll. Det betyr at lova ikkje er uttømande 
for  all internkontroll. Kommunen kan difor innføre annan og meir omfattande internkontroll i 
tillegg. Men den nye lova var meint å samordne og forenkle regelverket, også for dei mindre 
kommunane. Samtidig er det stilt opp krav til både aktivitetar og innhald. 

Regelverket er med dei nye endringane gjort enklare å praktisere. Kommunedirektøren kan til 
ein kvar tid gjere eigne vurderingar og prioriteringar i eigen kommune og rette 
internkontrollen mot område  der det er størst behov. Lova gjer greie for konkrete oppgåver 
som kommunedirektøren til ein kvar tid må vurdere opp mot situasjonen i eigen kommune. 

Det er i forarbeida til lova framheva at internkontrollen skal vere ein løpande prosess og at 
dei nye reglane ikkje nødvendigvis skal innebere meir internkontroll, men at den blir betre. 

Vektlegginga av internkontrollen er meir synleg i lova der dette området no er vigd eit eige 
kapittel. I den tidlegare kommunelova (av 1992) var reglane om dette meir «bortgøymde».  

Det kan nemnast at internkontroll òg gjeld for kommunale føretak. I føretaket er det styret sitt 
ansvar på påsjå at dagleg leiar oppfyller lova sine krav til internkontroll. 

3. Kvifor er internkontrollen viktig ?

I NOU 2016:4 heiter det: 

«Internkontroll er nødvendig for å ha kontroll med kommunens administrasjon. En god 
internkontroll vil bidra til at kommunane i større grad drives i tråd med gjeldande lover og 
forskrifter, og at administrasjonen følger opp mål og vedtak de folkevalt organer har fastsett. 
Dette er igjen viktig for at innbyggarane skal sikres det de har krav på, for at 
lokaldemokratiet fungerer ved at beslutninger fra de folkevalgte faktisk følges opp, og for å 
unngå misligheter og korrupsjon og så videre. Internkontrollen har således stor betydning 
både frå et samfunnsmessig perspektiv og for enkeltpersonar.» 

Reglane om internkontroll legg ansvaret på kommunedirektøren. Likevel må i praksis heile 
administrasjonen vere delaktig i å oppfylle internkontrolltiltaka.  

I høve til dei folkevalde vil internkontrollreglane gjere kommunedirektøren sitt 
kontrollansvar tydelegare. Innbyggjarane i kommunen vil få styrka tillit til at kommunen 
sjølv følgjer opp og rettar opp det som måtte vere uheldig, slik som vedtak som ikkje er i 
samsvar med lova, misligheiter, korrupsjon o.l., samtidig som det vert levert gode tenester og 
ikkje minst at den kommunale drifta blir effektiv. 

4. Kontrollutvalet si verksemd i høve til internkontrollen

Internkontrollen si innverknad på statleg tilsyn og det kommunale sjølvstyre er allereie 
nemnd. Tenlege system for internkontroll vil redusere omfanget av feil og avvik, uønskte 
hendingar, mv. og dermed behovet for hendingsbaserte tilsyn. 

Tilsvarande positive verknader vil ein effektiv internkontroll ha for ulike andre område av 
kommunen sin eigenkontroll, slik som på ansvarsområda for kontrollutvalet og revisjonen. 

Kommunestyret har den mest sentrale rolla som kommunen sitt kontrollorgan. Det er 
kommunestyret som har det overordna kontrollansvaret for den kommunale verksemda. 

Kontrollutvalet skal føre ein løpande kontroll i kommunen på kommunestyret sine vegne og 
rapportere resultatet av arbeidet sitt til kommunestyret. I § 23-2 gir kommunelova nærare 
reglar om lovpålagde oppgåver som fell innafor kontrollutvalet sitt ansvar og mynde. I rolla 
med å utføre kontrollansvaret er kommunen sin administrasjon sentral. 

Frå kommunestyret går det ei kontroll-line til kommunedirektøren som, ved sidan av andre 
kontrollfunksjonar, og skal føre kontroll med kommunen si administrative verksemd gjennom 
systemet for internkontroll. 

Den andre kontroll-lina frå kommunestyret går til kontrollutvalet som er ansvarleg for 
kontroll og tilsyn med heile den kommunale verksemda, både administrasjonen og dei 
folkevalde organa. 

 Prinsippskisse som viser korleis kommunestyret utøver det overordna tilsynsansvaret sitt via 
dei to styringslinene  

Sekretariatet for 
kontrollutvalet 

Av kommunelova § 23-1 første ledd går det fram at kontrollutvalet «skal føre løpende 
kontroll» på kommunestyret sine vegne. Kontrollutvalet kan i prinsippet behandle eitkvart 
tilhøve ved kommunen si verksemd, så lenge det kan definerast som kontroll eller tilsyn (jfr. 
Kontrollutvalsboka, 2. utg. side 12). 

Kontrollutvalet har difor høve til å føre kontroll og tilsyn med at kommunedirektøren 
oppfyller si plikt til å etablere system og rutinar for å oppnå ein føremålstenleg internkontroll. 
Kontrollutvalet sitt tilsyn kan og omfatte både systema og kommunedirektøren si rapportering 
til kommunestyret.       

Kontrollutvalet skal føre tilsyn med at systema på dette området fungerer, blir oppdatert og 
blir brukt etter si hensikt. 

Også i tilknyting til konkrete sakstilfelle kan kontrollutvalet stille spørsmål og vurdere om 
internkontrollen har hatt den kvaliteten som må forventast, og om uønskt resultat kunne ha 
vore unngått gjennom ein betre tilpassa internkontroll.  

Når det gjeld kommunale føretak vil det vere kontrollutvalet si oppgåve og ansvar å påsjå at 
styret utfører tilsynsoppgåva si overfor dagleg leiar  

5. Praktiske eksempel
5.1. Rutinar ved sjukeheim – liv og helse 

Kommunen hadde i fleire år etterlyst ei meir systematisk oppfølging av hjarte- og 
lungeredning. Då fylkesmannen påpeikte at rutinene for dette umiddelbart måtte endrast, vart 
det sett opp informasjon om dette på alle vaktrom. 

Fylkesmannen kommenterte dette slik: 

«Det er etter dette fortsatt uklart for Fylkesmannen hvordan ledelsen ved helsetunet har 
forsikret seg om at riktige rutiner er implementert og at de er enhetlige», skriv fylkesmannen. 
«Fylkesmannen savner en redegjørelse for kommunens internkontroll som skal sikre at 
samtlige ansatte har de nødvendige forutsetningene for å utføre sine arbeidsoppgaver på en 
forsvarlig måte.» 

«Vi ber om at kommunen konkretiserer og dokumenterer dette», skriv fylkesmannen i brevet 
sitt.  

5.2. Brannførebygging i kommunale bygg – avkorting i forsikring 

Norsk Kommunalteknisk Forening (NKF), som samarbeider for å bidra til god forvaltning av 
kommunale bygg, uttalar:   

«En utfordring mange oppdager for sent, er at manglende internkontroll kan gi store 
reduksjoner i et forsikringsoppgjør. Dette kommer på toppen av kostnadene kommunen må 
beregne når et nytt kommunalt formålsbygg må bygges opp etter det som er brent ned. ,,,, 

NKF har utviklet verktøy som skal bidra til å sikre disse rutinene, og som også er nyttig 
grunnlag når kommunestyrene blir utfordret på å prioritere midler til drift og ikke minst 
brannforebyggende tiltak.» 

5.3. Drikkevatn frå kommunalt anlegg – om vassforsyninga er trygg 

«Forhåpentligvis kan du svare at statlige tilsyn og kommunens internkontroll tyder på at alle 
krav og pålegg blir fulgt, og at målingene så langt viser at vannkvaliteten er god. Og at 
innbyggerne vil bli varslet så raskt det lar seg gjøre, hvis det skulle oppstå tvil.» 
(Kilde: Kommunal Rapport) 

6. Kommunedirektøren si rapportering

Etter kommunelova § 25-2 skal kommunedirektøren rapportere til kommunestyret om 
internkontroll minst éin gong i året. 

«I kravet om rapportering om internkontrollen ligger det at det både skal rapporteres om 
systemer, rutiner og løpende internkontrollarbeid, og det skal rapporteres om konkrete 
kontroller som er gjennomført. Hvor mye det skal sies om dette, og det generelle omfanget av 
og detaljeringsgraden på en slik rapportering, er det opp til kommunestyret å bestemme. 
Dersom kommunestyret ikke har bestemt noe, vil kommunedirektøren ha frihet til å tilpasse 
rapporteringen» (Prop. 46 L (2017-2018 s. 413). 

I mange tilfelle er internkontrollrapporteringa  inntatt i årsberetninga. 

Oppsummering 

Internkontrollen er betre synleggjort i den nye kommunelova. Både målsetjingane og midlane 
er enklare formulert. Dermed ligg internkontrollen og opnare og meir tilgjengeleg for 
kontrollutvalet sin kontroll. 

Lova si punktvise opprekning av minimumskrava gjer at kontrollutvalet som regel vil kunne 
be om innsyn i korleis oppgåva vert løyst.  

At kommunedirektøren har etablert eit forsvarleg system på dette området vil vere naturleg 
for eit kontrollutval å få orientering om. 

Tilråding til vedtak: 

1. Kontrollutvalet syner til den store betydninga internkontrollen har for den kommunale
verksemda.

2. Utvalet ber om å få ei orientering frå kommunedirektøren om arbeidet med
internkontrollen i kommunen.

Kommunelova Kapittel 25. Internkontroll 

§ 25-1.Internkontroll i kommunen og fylkeskommunen

Kommuner og fylkeskommuner skal ha internkontroll med administrasjonens 
virksomhet for å sikre at lover og forskrifter følges. Kommunedirektøren i kommunen og 
fylkeskommunen er ansvarlig for internkontrollen. 

Internkontrollen skal være systematisk og tilpasses virksomhetens størrelse, 
egenart, aktiviteter og risikoforhold. 

Ved internkontroll etter denne paragrafen skal kommunedirektøren 

a) utarbeide en beskrivelse av virksomhetens hovedoppgaver, mål og organisering
b) ha nødvendige rutiner og prosedyrer
c) avdekke og følge opp avvik og risiko for avvik
d) dokumentere internkontrollen i den formen og det omfanget som er nødvendig
e) evaluere og ved behov forbedre skriftlige prosedyrer og andre tiltak for internkontroll. 

§ 25-2.Rapportering til kommunestyret og fylkestinget om internkontroll og
statlig tilsyn

Kommunedirektøren skal rapportere til kommunestyret og fylkestinget om 
internkontroll og om resultater fra statlig tilsyn minst én gang i året. 

Giske kontrollutval 
Saksgang: kontrollutvalet Møtedato: 9. februar 2021 
Saks nr.: 05/21 Sakshandsamar: Bjørn Tømmerdal 

ÅRSMELDING 2020 GISKE KONTROLLUTVAL 

Bakgrunn: 

Etter Lov om kommunar og fylkeskommunar § 23-1 er det pålagt for kommunane å ha 
kontrollutval.  

Kommunelova har som føremål at kommunen si verksemd skal: 

• Legge til rette forholda for eit funksjonsdyktig kommunalt folkestyre
• og for ei rasjonell og effektiv forvaltning av dei kommunale fellesinteressene innanfor

ramma av det nasjonale fellesskapet og med sikte på ei berekraftig utvikling.
• Legge til rette for ei tillitsskapande forvaltning som bygg på ein høg etisk standard

Dette gir mål for kontrollutvalet sitt arbeid og peikar ut ei retning for korleis utvalet skal 
utøve rollen sin. Desse måla skal vere å finne igjen i føremålet med både rekneskapsrevisjon, 
forvaltningsrevisjon selskapskontroll og andre typar kontrollar. Årsmeldinga gir informasjon 
om kva for oppgåver kontrollutvalet har hatt fokus på i 2020 og dermed kva utvalet har gjort 
for å bidra til å nå dei overordna måla. 

Utvalet skal på vegne av kommunestyret stå for det løpande tilsynet med kommunen si 
forvaltning. Utvalet rapporterer og gir innstilling direkte til kommunestyret i saker der dette er 
oppgåva. 

I medhald av kommunelova har kommunaldepartementet fastsett forskrifter om kontrollutval 
den 17. juni 2019. I forskrifta er det gitt reglar for val og samansetting av utvalet, om utvalet 
sitt ansvar og oppgåver, om saksbehandling og sekretariat.  

Mellom anna skal utvalet føre tilsyn med at revisjon av årsrekneskapen skjer på ein 
tilfredsstillande måte og at det blir utført forvaltningsrevisjon og tilsyn med eigarskapet i 
selskap der kommunen er eigar eller deleigar i.  

Etter regelverket skal kontrollutvalet ha eige sekretariat, uavhengig av administrasjonen og 
den valde revisjon. Sekretariatet skal mellom anna sjå til at sakene som blir lagt fram for 
kontrollutvalet er forsvarleg utgreidd. 

Etter kommunevalet hausten 2019 fekk utvalet slik samansetting: 

Leiar: Dag Oksnes 
Nestleiar: Asbjørn Furnes 
Medlem: Herman Rørvik Blindheim 
Medlem: Sissel Anita Roald 
Medlem: Inger Johanne Sund 

Aktiviteten i året 

Kontrollutvalet har hatt 5 møte i 2020 og behandla 23 saker. Dette er ein høgare aktivitet enn 
førre år, og aktiviteten er eit resultat av det behovet kontrollutvalet har hatt for å ta opp fleire 
saker.  

Møtebøker frå kontrollutvalet sine møte blir oversendt kommunestyret til orientering. 
Kommunestyret får dermed løpande oversikt over aktiviteten i kontrollutvalet. I saker der 
kontrollutvalet gir innstilling eller uttalar til kommunestyret blir det sendt sær utskrift og 
saksdokument til kommunestyret. Innstillingsretten i slike saker ligg til kontrollutvalet. 

Det har blitt lagt vekt på å delta i relevante fora for å halde seg oppdatert om informasjon som 
er aktuell for kontrollutvalet sine oppgåver. Diverre har korona situasjonen i Noreg også hatt 
konsekvensar for Giske kontrollutval. Planlagde konferansar har blitt avlyst og kontrollutval 
møtet i april blei gjennomført som telefonmøte. Heldigvis har oss gjennomført møta i tråd 
kommunelegen sine anbefalingar og i tråd med møteplanen. 

Når kontrollutvalet har ønska meir informasjon om kommunen si verksemd og samtidig gjere 
eigen funksjon meir kjent, har kommunedirektøren blitt invitert for å orientere. Også revisor 
har blitt invitert til å orientere om revisjonsarbeidet. 

I tillegg til behandling av kommunen sine rekneskap og årsmelding, har kontrollutvalet også 
sett det som ei viktig oppgåve å ha ei løpande oppfølging av kommunerevisjonen sine 
merknader. Kontrollutvalet har også fått ei orientering om revisjonsplanen for rekneskapsåret 
2020. 

Vidare har kontrollutvalet arbeid med plan for forvaltningsrevisjon og plan for 
eigarskapskontroll, handsama og sendt til kommunestyret forvaltningsrevisjon av 
investeringsbudsjettet, fått orientering av administrasjonen omkring ernæring i institusjonane,   
og fått utarbeid reglement for Giske kontrollutval. 

Medlemane i kontrollutvalet er kjent med at kontrollutvalet sine oppgåver er mange og 
viktige. Derfor har det blitt gitt prioritet å styrke dette arbeidet. Kontrollutvalet har teke sikte 
på å bidra til at det blir skapt tillit til kommunen og at kommunen fram står som truverdig for 
brukarar og innbyggjarar i tenesteproduksjon, utøving av mynde og forvaltningsfunksjonar.  

Tilråding til vedtak: 

Giske kontrollutval godkjenner årsmeldinga for 2020. Den blir å sende over til 
kommunestyret til orientering. 

Eventuelt: 

Kontrollutvalsekretariatet mottok epost frå leiar Dag Oksnes tysdag 2. februar 2021 (same dag 
som skakspapir blei sendt ut til Giske kontrollutval) som han hadde motteke frå FAU ved 
Godøy skule. 

Eposten er vedlagt i sin heilheit under. Kontrollutvalet bør på sitt møte tysdag 9. februar 2021 
diskutere om dette er ei sak som ein bør sjå nærare på eller om den ligg utafor kontrollutvalet 
sitt ansvar og mynde. Det er stilt spørsmål knytt til prosessen kring ny skulestruktur i 
kommunen som er ei sak kommunestyret har handsama ferdig. 

Dette til førebels orientering. 

Bjørn Tømmerdal 

Dagleg leiar 

Sunnmøre kontrollutvalsekretariat IKS 

Til Giske kontrollutval, 

Prosjekt skulestruktur er heimla i vedtak gjort i kommunestyret om strukturendring i 
grunnskulen (062/20). FAU Godøy skule ber Giske kontrollutval om å sjå nærare på korleis 
kommunedirektøren har sikra "god prosess" i tråd med intensjonen i vedtaket, herunder 
gjennomføring og at praksis er iht. gjeldande lov og forskrift.  

Konkret: 

I kommunikasjonsplanen til Prosjekt - skulestruktur står følgjande: 

"Ei god gjennomføring av kommunestyrevedtaket skjer ved at tilsette, styringsgruppe og 
andre har tilgang til rett og presis informasjon om utvikling, 
planar og kva som faktisk er gjort. God gjennomføring krev også at verneombod og tillitsvalt 
er med i prosjektet heilt frå starten". 

FAU er ei av fleire målgrupper for kommunikasjon, og i ei sak som denne er det særs viktig 
med open dialog og transparent prosess. Vi opplever det motsette. Det har vore ei rekke 
korrespondansar mellom leiar i FAU og prosjektleiar/kommunedirektør. Vi meiner at 
handsaminga er uryddig, og at forvaltningspraksisen ikkje er i tråd med gjeldande lover og 
reglar.  

I etterkant av kommunestyrevedtaket vart FAU oppmoda til å sende innspel og stille spørsmål 
til styringsgruppa som skal styre og gjere vedtak innanfor prosjektet. Det har vore 
kommunedirektøren sin stab som har respondert. Innspel er p.t ikkje behandla og spørsmåla vi 
har stilt har vi ikkje fått svar på. 

FAU vart kalla inn til informasjonsmøte med kommunedirektøren 21.01.21. Der fekk vi kort 
presentasjon av planane i kvart prosjekt og bygningsskisser. Vi formidla i møtet at planane 
var mangelfulle, og at det er ein føresetnad at Forskrift om miljørettet helsevern i barnehager 
og skoler ligg til grunn. Vi etterspurte på nytt kva konkrete tiltak som er lagt inn og under kva 
for føresetnader/utgangspunkt. Vi fekk tilsendt oppdaterte skisser 28.01.21, samt sladda 
versjon av kostnadskalkylen. Styringsgruppa hadde møte 29.01.21, og etter planen skulle dei 
gjere vedtak knytt til kostnader og vidare anbudsprosess. Status frå dette møtet er ikkje 
kjent. Poenget er at dei gangane FAU får informasjon så kjem den så seint at 
medverknaden ikkje er reell. Vi rekk ikkje behandle informasjon og  etterspørre 
tilbakemeldingar frå foreldregruppa. Vi får heller ikkje moglegheit til å stille spørsmål til det 
vi har fått tilsendt. FAU har brukt unødig mykje energi for å få informasjon -  og slik skal 
ikkje det vere i samhandlinga med eit offentleg forvaltningsorgan!  

FAU ba om innsyn i referat frå styringsgruppemøta allereie i oktober-19 for å vite kva som 
faktisk er gjort og kva planar som vert lagt. Korleis skal vi kunne medverke når vi ikkje veit 
kva som er på agendaen og kva som blir planlagt? I desember-19 fekk FAU avslag på 
innsynsførespurnaden. Klage på avslag om innsyn i referat frå styringsgruppemøta er no sendt 
til Statsforvaltaren.  

FAU meiner offentlegprinsippet står sterkt i dette prosjektet, og at god prosess ikkje er tatt i 
vare. Ber derfor kontrollkomiteen sjå nærmare på gjennomføringa av prosjektet, og at praksis 
er iht. gjeldande lov og forskrift.  

Helsing 
FAU Godøy skule 
v/ leiar Marthe Alnes Aarøe 

